
BOSH MUHARRIR: 

TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

tillar instituti; 

Saidova Kamola Uskanbayevna – falsafa fanlari 

doktori, “Tashkent International University of 

Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 

doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 

fanlari nomzodi, dotsent, Toshkent davlat yuridik 

universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

HOZIRGI ZAMON ISLOM MOLIYA HUQUQI VA ANʼANAVIY HUQUQIY 
TIZIMLAR OʻRTASIDAGI QIYOSIY-HUQUQIY TAHLIL VA UNING OʻZIGA XOS 
XUSUSIYATLARI 

Ubaydullayev Abror Qutpilla o‘g‘li, 
oʻqituvchisi 

Annotatsiya. Mazkur maqolada islom moliya huquqi va anʼanaviy huquqiy tizimlar oʻrtasidagi soʻnggi asrlarda 
yuzaga kelgan bogʼliqlik hamda oʻzaro farqlanishlar  batafsil hamda tadrijiy tahlil qilingan. Shuningdek, Yevropa 
kontinental hamda umumiy huquq oilasi negizidagi tizimlarning musulmon mamlakatlariga, ularning huquqiy 
oʻziga xosligiga, moliyaviy-huquqiy tizimlariga taʼsiri tahlil qilingan. Jumladan, anglo-sakson hamda roman-
german huquqiy oilalarining moliya qonunchiligi, soliq, budjet masalalariga yondashuvining islom huquqi moliya 
institutidagi umumiy qoida hamda tamoyillar bilan qiyosiy-huquqiy tahlili amalga oshiriladi.  

Kalit soʻzlar: huquq, yondashuv, soliq, kodeks, tizim, iqtisodiyot, moliya. 

DOI: https://doi.org/10.47390/SPR1342V5SI1Y2025N64  

Bugungi kunda aksariyat musulmon davlatlari Gʻarbning huquqiy tizimlaridan birini 

qabul qilgan. Bu esa uzoq vaqt davomida mustahkam va toʻlaqonli huquqiy tizim 

shakllanmasligiga olib kelgan. Natijada, zamonaviy sharoitda Islomiy tijorat huquqini qoʻllab-

quvvatlaydigan huquqiy infratuzilma yetarlicha rivojlanmadi. 

Hozirda Islomiy moliya tizimi shakllanib, turli moliyaviy shartnomalar amaliyotga joriy 

etilmoqda. Biroq, bu jarayon koʻpincha Islom huquqi asoslariga yot boʻlgan huquqiy muhitda 

kechmoqda. Hatto shaxslar Islomiy shartnomalardan foydalanishga tayyor boʻlsalar ham, 

ularning mazmun-mohiyatini toʻgʻri talqin qilish va ijro etish uchun zarur qonuniy asoslar yoki 

maxsus sudlar yetishmaydi. Shu bois, Islom huquqining zamonaviy moliyaviy operatsiyalarda 

samarali qoʻllanilishini taʼminlash uchun huquqiy infratuzilmani rivojlantirish, uni Islomiy 

moliyaning oʻziga xos talablariga moslashtirish nihoyatda muhimdir.  

mailto:aubaydullayev227@gmail.com
https://doi.org/10.47390/SPR1342V5SI1Y2025N64


SCIENCEPROBLEMS.UZ-Ijtimoiy-gumanitar fanlarning dolzarb muammolari № S/1 (5) – 2025  

 

416 

Islom moliya huquqi shariat tamoyillariga asoslangan boʻlib, Rim huquqi va umumiy 

huquq tizimlaridan keskin farq qiladi. Uning markazida axloqiy tamoyillar, adolat va tenglik 

yotadi. Ushbu tizim ekspluatatsion yoki zararli deb hisoblangan amaliyotlarni, jumladan, ribo 

(foiz) va gʻararni (haddan tashqari noaniqlik) qatʼiy taqiqlaydi. Soʻnggi yillarda global 

iqtisodiyot jadal rivojlanar ekan, islom moliyasi ham sezilarli oʻsishga erishdi va diniy hamda 

axloqiy qadriyatlarga mos keladigan muqobil iqtisodiy model sifatida shakllandi. Islom moliya 

huquqi shariat tamoyillariga asoslangan boʻlib, Rim huquqi va umumiy huquq tizimlaridan 

keskin farq qiladi. Uning markazida axloqiy tamoyillar, adolat va tenglik yotadi. Ushbu tizim 

ekspluatatsion yoki zararli deb hisoblangan amaliyotlarni, jumladan, ribo (foiz) va gʻararni 

(haddan tashqari noaniqlik) qatʼiy taqiqlaydi. Soʻnggi yillarda global iqtisodiyot jadal rivojlanar 

ekan, islom moliyasi ham sezilarli oʻsishga erishdi va diniy hamda axloqiy qadriyatlarga mos 

keladigan muqobil iqtisodiy model sifatida shakllandi. 

Shu bilan birga, islom moliyasi asrlar davomida dunyo moliya tizimiga asos boʻlib kelgan 

Rim huquqi va umumiy huquq bilan oʻzaro aloqaga kirishganda muayyan qiyinchiliklarga duch 

kelmoqda. Chunki bu tizimlarning huquqiy asoslari va tamoyillari bir-biridan farq qiladi. Islom 

moliyasi xavf-xatarlarni boʻlishish, foyda va zararlarni adolatli taqsimlash hamda jamiyat 

farovonligini oshirishga qaratilgan. Aynan shu tamoyillar musulmon boʻlmagan davlatlarda 

ham qiziqish uygʻotmoqda, natijada sukuk (islomiy obligatsiyalar) va takoful (islomiy sugʻurta) 

kabi moliyaviy vositalar dunyo boʻylab tobora keng tarqalmoqda. 

Biroq, islom moliyasini global moliya tizimlariga integratsiya qilish oson kechmayapti. 

Shariat qoidalarini anʼanaviy moliyaviy tartib-qoidalar bilan uygʻunlashtirish, soliq tizimi, 

biznes amaliyotlari va korporativ boshqaruvga tatbiq etish borasida turli muammolar yuzaga 

chiqmoqda. Islom moliyasi oʻz aktivlarini oshirib, jahon moliya bozorida tobora muhim oʻrin 

egallab borar ekan, uning Rim huquqi va umumiy huquq tizimlari bilan oʻzaro munosabatlari, 

iqtisodiy oqibatlari va kelajakdagi yoʻnalishlarini chuqurroq oʻrganish zarurati ham ortib 

bormoqda. 

Islom huquqining moliya sohasidagi tartibga solish imkoniyatlarini Gʻarb huquq 

tizimlari bilan qiyoslab oʻrgangan taniqli iqtisodchi-huquqshunos Syukiyanen ushbu oʻzaro 

taʼsirni ijobiy baholaydi. Uning fikricha, bu jarayon natijasida turli huquqiy tizimlar bir-birini 

boyitib, rivojlanishiga turtki beradi. 

Olimga koʻra, Gʻarb yuristlari koʻpincha islom huquqidan oʻz manfaatlariga mos 

keladigan jihatlarni qabul qiladi, lekin ular uchun noqulay boʻlgan tamoyillarni inkor etadi yoki 

chetlab oʻtadi. Masalan, islom moliyasida foizga qatʼiy taqiq qoʻyilgan boʻlsa-da, bu tamoyil 

koʻpincha butunlay inkor qilinadi, chetlab oʻtiladi yoki faqat qisman tatbiq etiladi. Natijada, 

islomiy moliya tizimi shariat tomonidan maʼqullangan moliyalashtirish usullarini qoʻllaydigan 

turli moliya institutlarining umumiy yigʻindisiga aylanmoqda yoki anʼanaviy moliya 

tizimlarining ayrim elementlari islomiy moliya tamoyillariga moslashtirilib, oʻziga xos taqlid 

yaratilmoqda. [1] 

Shunga qaramay, islomiy moliya tizimi baʼzi tadqiqotchilarga koʻringanidan ancha keng 

qamrovli. Uning imkoniyatlari faqatgina foizdan qochish mexanizmlari bilan chegaralanib 

qolmaydi. Moliya tushunchasi davlatning moliyaviy munosabatlar ishtirokchisi sifatidagi 

faoliyatini ham qamrab oladi. Biroq bugungi kunda koʻplab mamlakatlarda islomiy moliya 

tizimining ayrim elementlari mavjud boʻlsa-da, davlatga bu jarayonda faqatgina cheklangan 

tartibga soluvchi rol berilgan, xolos.  

Mashhur olim Renat Bekkin ham Syukiyanenning islom moliya huquqida davlatning 

ishtiroki haqidagi fikrlarini qoʻllab-quvvatlab, bu masalaga oʻz nuqtai nazarini bildiradi. Unga 

koʻra, davlat islomiy iqtisod konsepsiyasida Gʻarb siyosiy iqtisodiyoti klassiklari tasvirlagan 

«tungi qorovul» rolini bajarmaydi. Aksincha, u tartib buzilish hollari yuzaga kelganida darhol 

paydo boʻladigan, biroq odatda faol aralashmaydigan politsiyachiga oʻxshaydi. [2] 

Davlat iqtisodiy sohada shariat qoidalariga rioya qilinishini nazorat qilishda muhim rol 

oʻynaydi va buni xisba kabi institutlar orqali amalga oshiradi. Bu esa uning iqtisodiy 

jarayonlarga bevosita aralashishidan koʻra, tartibni saqlash va huquqiy muvozanatni 

taʼminlashga koʻproq yoʻnaltirilganligini koʻrsatadi. 

Zamonaviy sharoitlarda davlatning shariat talablariga muvofiq moliyaviy faoliyatdagi 

ishtirokiga doir huquqiy jihatlar musulmon-huquqiy doktrinasida yetarlicha oʻrganilmagan, 

ayniqsa xususiy islomiy moliya (islomiy bankchilik, islomiy sugʻurta va h.k.)ga nisbatan kamroq 

tahlil qilingan. Professor L.R. Syukiyanen soʻnggi oʻn yilliklarda u «zamonaviy islom iqtisod 

(yoki tadbirkorlik) huquqi» deb atagan alohida qoidalar toʻplami shakllanganini qayd etadi. 

Bizga koʻra, fiqhda islomiy iqtisodiyot va moliyaning huquqiy asoslarini koʻrib chiqishda 

islomiy moliya huquqini tadqiq qilish hamda davlatning yuqorida taʼkidlangan moliyaviy 

faoliyatini ushbu tadqiqot doirasiga kiritish toʻgʻriroq boʻladi. 

Gʻarb tadqiqotchilari musulmon huquqini oʻrganishga kirishganda, odatda, uning oʻziga 

xos tuzilishi bilan bogʻliq muammolarga duch kelishadi. Chunki ushbu huquqiy tizim Gʻarb 

huquqiy anʼanalariga unchalik mos kelmaydi. Baʼzan tadqiqotchilar oʻzlari yaxshi bilgan 

huquqiy mantiqqa asoslanib tahlil yuritishga intilishadi va natijada musulmon huquqining asl 

mohiyatini buzib koʻrsatishadi. Shunday holatlarda mavjud boʻlmagan huquqiy sohalar 

“yaratiladi” yoki turli institutlar sunʼiy ravishda kiritiladi. Natijada, musulmon huquqining 

tarixiy rivojlanishi davomida shakllangan tabiiy tuzilma eʼtibordan chetda qoladi. 

Bu masala XIX asrda rus islom huquqi tadqiqotchisi N. Tornau tomonidan ham 

taʼkidlangan edi. U oʻzining «Islom huquqshunoslik tamoyillari bayoni» asarida Gʻarb 

tadqiqotchilari musulmon huquqining tabiiy rivojlanish logikasiga mos kelmaydigan 

yondashuvlarni qoʻllayotganini qayd etgan. [3] 

Shu bilan birga, huquqshunos olim G.M.Kerimov DʼOssonning islom huquqining 

tarkibini oʻzgartirishga boʻlgan urinishi ham muvaffaqiyatsiz chiqqanini taʼkidlaydi. DʼOsson 

butun huquqiy tizimni Gʻarbiy yuridik anʼanalarga mos keladigan kodekslarga — diniy, siyosiy, 

harbiy, fuqarolik, sud va jinoiy huquqqa ajratishga harakat qilgan. Ammo bu islom huquqining 

oʻzaro bogʻliq boʻlimlari orasidagi uzviylikni buzgan. Masalan, zakot va dushmanlarga qarshi 

urush kabi masalalar siyosiy yoki harbiy kodeks tarkibiga kiritilgan boʻlsa, gʻasb (noqonuniy 

egalik qilish) Yevropa anʼanasiga koʻra jinoiy kodeksga joylashtirilgan. Holbuki, musulmon 

huquqida bu fuqarolik huquqi doirasida koʻriladigan masala boʻlib, jinoyat yoki axloqiy jazo 

choralari bilan bogʻliq emas. [4] 

Renat Bekkin ham ushbu masalani yoritib, G.M. Kerimovning “Shariat. Musulmonlar 

hayotining qonuni” asariga tayanadi. Unga koʻra, gʻasb masalasi notoʻgʻri ravishda “Shariatda 

jazo choralar” boʻlimida keltirilgan, holbuki, musulmon huquqida bu mulkiy huquq 

munosabatlari doirasida koʻrib chiqiladi. Bekkin, shuningdek, Kerimovning mulk huquqi va 

soliqlarni bitta boʻlimga birlashtirganiga eʼtibor qaratib, bunday yondashuv islom huquqining 

tabiiy tizimiga mos kelmasligini taʼkidlaydi. Chunki meros, vaqflar, ijara, soliqlar va 

dehqonchilik kabi masalalar fiqhning turli boʻlimlariga tegishli boʻlib, ularni sunʼiy ravishda 

birlashtirish noaniqlik va chalkashliklarga olib kelishi mumkin. [5] 

Shunday qilib, musulmon huquqining tabiiy tuzilishini oʻzboshimchalik bilan qayta 

talqin qilish yoki Gʻarb huquqiy mantiqqa moslashtirish natijasida uning mohiyati yoʻqolishi 

mumkin. Bu esa, ushbu huquqiy tizimni aniq va haqqoniy oʻrganish yoʻlida jiddiy toʻsiq boʻlib 

qoladi. 

Baʼzi tadqiqotchilar qitʼa huquq tizimidagi anʼanaviy sohaviy boʻlinishga asoslanib, 

shariatda ham “fuqarolik huquqi” tushunchasini ilgari surishadi. Masalan, M.I. Sadagʻdor 

oʻzining “Islom fuqarolik huquqi” nomli tadqiqotida bu soha doirasiga nafaqat mulk va 

majburiyat munosabatlarini, balki oilaviy va meros huquqi qoidalarini ham kiritadi.[6] Biroq, 

boshqa bir qator mualliflar meros huquqini mustaqil sohaga ajratib koʻrsatishadi. Fiqh 

anʼanalariga koʻra esa, nikoh va oila munosabatlari “Shaxsiy holat huquqi” (haqq al-halāh al-

shakhsiyyah) deb nomlangan boʻlimda koʻrib chiqiladi. 

Albatta, fikrimizcha, Islom huquqining muomalat deb ataluvchi boʻlimi tadqiqotchilar 

uchun ayniqsa murakkablik tugʻdiradi. Ushbu boʻlim shariat tomonidan tasdiqlangan 

shartnomalar tuzish shartlari va tartiblarini belgilovchi huquqiy normalarni oʻz ichiga oladi. 

Shu sababli, baʼzi tadqiqotchilar uni “shartnoma huquqi” deb atashadi. Hatto muomalatni 

“fuqarolik huquqi” deb tarjima qilish hollari ham uchraydi. 

Biroq, bu yondashuv toʻliq aniq emas, chunki klassik islom huquqida bunday boʻlim 

mavjud emas va uning mavjud boʻlishi ham mumkin emas. Fiqh tizimi qitʼa huquq tizimidagi 

odatiy boʻlinish tamoyillariga mos kelmaydi. Islom huquqining oʻziga xos tuzilishi, uning tarixiy 

rivojlanishi va asosiy manbalarining tabiati shunday yondashuvlarni ehtiyotkorlik bilan koʻrib 

chiqishni talab qiladi. 

Islom huquqiy doktrinasida “muomalat” xarakteridagi barcha normalar uchta asosiy 

huquqiy toʻplamga boʻlinadi: 

 Shaxsiy maqom huquqi (al-ahval ash-shahsiya) – oilaviy va meros huquqini qamrab 

oladi. 

 Shartnomalar huquqi (muʼamalat) – tijorat va shartnoma munosabatlarini tartibga 

soladi. 

 Delikt huquqi (ʼukubat) – huquqbuzarlik va ularga nisbatan qoʻllaniladigan jazolarni 

belgilaydi. 

Bundan tashqari, islom huquqi tarixiy rivojlanish jarayonida yana uchta asosiy boʻlim 

shakllangan: 

 Hokimiyat normalari (al-ahkam as-sultaniya) – davlat boshqaruvi va siyosiy-

huquqiy tizimga oid qoidalarni qamrab oladi. 

 Sud huquqi – nizolarni hal qilish tartibini belgilaydi. 

 Xalqaro huquq (siyar) – musulmon va gʻayri-musulmon davlatlar oʻrtasidagi 

munosabatlarni tartibga soladi. 

Moliyaga oid qoidalar esa ushbu boʻlimlar boʻylab keng tarqalgan. Misol uchun: 

 Zakot va shariatga muvofiq soliq va toʻlovlar “Ibodat” (ibadat) boʻlimida tartibga 

solingan boʻlsa-da, ularning yigʻilishi va taqsimlanishi “Hokimiyat normalari” hamda 

“Xalqaro huquq” boʻlimlari bilan ham bogʻliq. 

 Davlat gʻaznasi (bayt ul-mol) va budjet masalalari “Hokimiyat normalari” boʻlimiga 

tegishli. 

 Iqtisodiy nizolar hamda davlat va shaxslar oʻrtasidagi moliyaviy bahslar “Sud 

huquqi” doirasida koʻrib chiqiladi. 

 Qimmatli qogʻozlar va investitsiya munosabatlariga doir normalar “Shartnomalar” 

(muʼamalat) boʻlimiga tegishli hisoblanadi. 

Shunday qilib, islom huquqida moliyaviy munosabatlar turli boʻlimlarga singdirilgan 

boʻlib, ular bir-biri bilan uzviy bogʻliq holda faoliyat yuritadi. 

Fransiya, Germaniya va koʻpgina Lotin Amerikasi mamlakatlarida keng tarqalgan 

roman-german huquqiy tizimlari moliyaviy va huquqiy hayotning har bir jihatini tartibga 

soladigan keng qamrovli huquqiy kodekslarga asoslanadi. Ushbu tizimlar kodifikatsiyalangan 

qonunlarga qatʼiy rioya qilish bilan ajralib turadi, bu esa barqarorlik va oldindan aytib berish 

imkonini beradi. [7] 

Haqiqatdan ham roman-german huquq tizimida qonunlar kodifikatsiyalangan boʻlib, 

ular yaxlit va izchil kodekslar shaklida bayon etiladi hamda huquqiy boʻshliqlarga deyarli yoʻl 

qoʻymaydi. Ushbu tizimda kodekslar aniq taʼriflardan koʻra, asosiy tamoyillarni umumiy va 

qisqa iboralar orqali ifodalaydi. Bunday yondashuv qonunning asosiy manbai sifatida 

kodekslarning tizimli va mukammal tuzilishini taʼminlaydi.  

Tadqiqotchi olim Gazizovaga ko‘ra, roman-german huquq tizimida qonunlar 

kodekslarni toʻldiruvchi va yakunlovchi vosita sifatida xizmat qiladi. Bunga qarama-qarshi 

ravishda, islom moliya huquqi oʻz asoslarini Qurʼon, Sunnat, Ijmo (umumiy konsensus) va Qiyos 

(analogik mulohaza) kabi manbalardan oladi. 

Islom moliya huquqining moslashuvchanligi ijtihod – yaʼni, zamonaviy moliyaviy 

tizimlar kontekstida shariatni talqin qilish imkonini beruvchi mustaqil mulohaza qilish 

tamoyiliga asoslanadi. Bu esa shariat qoidalarini yangi sharoitlarga moslashtirish va 

rivojlantirish imkonini beradi. [8] 

Islom huquqi va roman-german huquqi tizimlari oʻrtasidagi eng muhim farqlardan biri, 

islom moliyasida ribo (foiz)ning taqiqlanishi bilan bogʻliq. Roman-german tizimida foiz 

kapitaldan foydalanish uchun qonuniy tarzda kreditorlarni kompensatsiya qilish usuli sifatida 

qabul qilingan, islom huquqida esa bu ekspluatatsion va adolatsiz deb hisoblanadi. Oʻrniga, 

islom moliyasida invertiruvchilarni xavflarni va foydalarni taqsimlashga asoslangan mudaraba 

(foyda boʻlishish) va mushoraka (sheriklik) kabi mexanizmlar ishlatiladi, bu esa adolat va 

oʻzaro manfaatni targʻib qiladi. 

Roman-german tizimi davlatning iqtisodiy ehtiyojlarini qondirish uchun soliqlarni 

belgilaydi, masalan, daromad soligʻi, korporativ soliq va QQS (qoʻshilgan qiymat soligʻi). Ushbu 

soliqlar dunyoviy xarakterga ega va diniy majburiyatlar bilan bogʻliq emas. Bunga qarshi, islom 

moliyasida zakot tamoyili mavjud boʻlib, bu ijtimoiy adolatni taʼminlash va boylikni qayta 

taqsimlashga qaratilgan xayriya majburiyatidir. Zakot odatda shaxsning boyligining 

belgilangan foiziga teng boʻlib, kambagʻallarni qoʻllab-quvvatlash, qashshoqlikni kamaytirish va 

jamoat farovonligini yaxshilashga yoʻnaltirilgan. 

Roman-german huquq tizimlari davlat ehtiyojlarini qondirishga intilsa, islom huquqi 

biznes amaliyotlariga axloqiy va diniy majburiyatlarni birlashtiradi. Zakotning ikki tomonlama 

yondashuvi islom moliyasini iqtisodiy va maʼnaviy maqsadlar birlashadigan tizim sifatida 

ajratib turadi. Islom moliyasida shariatga mos keladigan biznes faoliyati sohalari qatʼiyan 

belgilangan, masalan, alkogol, qimor va choʻchqa goʻshti ishlab chiqarish kabi sohalar 

taqiqlangan. Roman-german tizimida esa, axloqiy yoki diniy nuqtai nazardan qatʼi nazar, 

qonuniy faoliyatni amalga oshirish mumkin. 

Shariatga muvofiq qolish uchun islomiy moliyaviy institutlar ijara (lizing) va takoful 

(islomiy sugʻurta) kabi muqobil moliyaviy mahsulotlar yaratgan. Bu mahsulotlar zamonaviy 

moliya bozorlarida ishlashni taʼminlaydi va axloqiy meʼyorlarga rioya qilish imkoniyatini 

beradi. Masalan, ijara shartnomasida bank aktivni sotib olib, mijozga ijaraga beradi va mulk 

shartnoma toʻliq bajarilgunga qadar bankda qoladi, bu esa foizlardan saqlanishni 

taʼminlaydi.[9] 

Islom moliyasida gʻararning (noaniqlik) taqiqlanishi moliyaviy operatsiyalarning 

aniqligini taʼminlaydi, shartnomalar oldindan aniq boʻlishi kerak va tomonlar ularni toʻliq 

tushunishi zarur. Bu esa roman-german tizimlaridan farq qiladi, chunki anʼanaviy tizimda 

derivativlar kabi spekulyativ moliyaviy asboblar koʻpincha amaliyotda qoʻllaniladi. Islomiy 

banklar foiz asosidagi kreditalardan qochib, xavfni kamaytirish uchun murabaha (belgilangan 

ustama bilan sotish) tizimidan foydalanadilar. Murabaha shartnomasida bank aktivni sotib olib, 

mijozga ustama bilan sotadi, bu esa oʻzgaruvchan foiz stavkalaridan kelib chiqadigan 

noaniqlikni bartaraf etadi. Bu metod shaffoflik va barqarorlikni taʼminlab, ham bank, ham mijoz 

uchun foydali boʻladi.  

Umumiy huquq (common law) va islom huquqi oʻrtasidagi farqlanishlar haqida 

gapiradigan boʻlsak, Umumiy huquq tizimi, AQSh va Buyuk Britaniya kabi mamlakatlarda keng 

tarqalgan boʻlib, sud pretsedentlariga asoslanadi. Bu shuni anglatadiki, yuqori sudlarning 

qarorlarini quyi sudlar bajonidil qabul qiladi, va tizim ish huquqi orqali rivojlanadi. Biroq, islom 

huquqi sud pretsedentlariga asoslanmaydi. Buning oʻrniga, olimlar shariatni zamonaviy 

talqinlar asosida fatvo (huquqiy qarorlar) chiqaradilar. Bu esa islomiy moliyaning yangi 

moliyaviy vositalar va mahsulotlarga moslashishini osonlashtiradi. 

Bekkinga koʻra, Anglo-sakson tizimi asosidagi umumiy huquq va islom huquqi 

oʻrtasidagi farq soliqqa oid munosabatlarda ham koʻrinadi. Mashhur iqtisodchi Bekkingning 

fikricha, anglo-sakson tizimi qoʻllaniladigan mamlakatlarda, xususan, Rossiyada, soliqlar 

daromadlarga solinadi. Soliqlar tuzilmasida eng katta ulushni qoʻshilgan qiymat soligʻi, foyda 

soligʻi va jismoniy shaxslarning daromad soligʻi kabi soliqlar egallaydi. Soliq oqimlari, odatda, 

budjet tizimi darajalari orqali taqsimlanadi va qayta taqsimlanadi. Bu esa yigʻilgan moliyaviy 

resurslarni funksional va iqtisodiy maqsadlar boʻyicha tegishli subyektlarga yoʻnaltirish 

imkonini beradi. 

Bunday holatda, budjet mablagʻlari yagona moliyaviy mexanizm orqali oʻtadi va uning 

boʻlimlari bir-biri bilan bogʻliq boʻladi. Bu tizimning oʻziga xos xususiyatlarini yaratadi va davlat 

iqtisodiyotining turli sohalariga taʼsir qiladi. [10] 

Dastlab bu yaxshi yechimdek tuyuladi, lekin: 

 — Birinchidan, moliyaviy resurslarning davlat qoʻlida markazlashuvi, aholining 

etnomadaniy xususiyatlariga qarab, korrupsiyani yuzaga keltiruvchi omillardan biri 

hisoblanadi; 

 — ikkinchidan, anglo-sakson soliq tizimi modeli tizimli, yaʼni bartaraf etib boʻlmaydigan 

kamchiliklarga ega ekanligini tan olmaslik mumkin emas. Ular A. Smit, A. Vagner, A. Leffler va 

X. Haller tomonidan shakllantirilgan soliq tizimining ratsionallik tamoyillaridan kelib chiqadi.  

Zamonaviy anglo-sakson soliq tizimiga moslashuvchan boʻlmagan elementlar, masalan, 

elektron pullar va kraudfanding kabi yangi omillar, jiddiy qiyinchiliklarni yuzaga keltirmoqda. 

Bu yangi moliyaviy vositalar soliq tizimining anʼanaviy strukturasi va usullariga moslashishini 

murakkablashtiradi. Islom iqtisodiyotida esa soliqqa tortish tizimi nafaqat iqtisodiy va huquqiy 

ehtiyojlarga, balki diniy va madaniy anʼanalarga asoslanadi. 

Islomda soliqqa tortish asosan mulkka nisbatan amalga oshiriladi, daromadlarga emas. 

Tarixiy jihatdan, islomiy davlatlarda soliqqa tortishning asosiy yoʻnalishi mulkni soliqqa 

olishga qaratilgan. Islom soliq tizimi, foyda emas, balki kapitalni soliqqa tortadi. Bu shuni 

anglatadiki, oddiy odam yil oxirida qolgan mol-mulkiga soliq toʻlaydi, bu esa iqtisodiyotga 

sezilarli taʼsir koʻrsatadi. [11] 

Islom iqtisodiyotida davlat jamiyat aʼzolarining asosiy ehtiyojlarini qondirish uchun 

mablagʻ yigʻishning muhimligini taʼkidlaydi. Prinsp sifatida, jamiyat uchun zarur boʻlgan har 

qanday jamoat mulki umumiy foydalanishdagi obyekt hisoblanadi. Agar resursni topish yoki 

undan foydalanish qiyin boʻlsa, u qayta ishlashni talab qiladi. Bunday resurslar davlat mulkida 

boʻladi va ulardan olingan daromad barcha fuqarolar manfaati uchun ishlatiladi. Bu tamoyil 

islom iqtisodiyotining adolat va ijtimoiy farovonlikni taʼminlashga boʻlgan yondashuvini aks 

ettiradi. 

Islom moliya huquqi, roman-german va umumiy huquq tizimlariga qaraganda, etika 

asoslangan oʻziga xos alternativani taqdim etadi. Bu tizimning ajralib turadigan jihati shundaki, 

u adolat, xavf-xatarni boʻlishish va ijtimoiy masʼuliyatga katta eʼtibor qaratadi. Bunday 

yondashuv, anʼanaviy foizga asoslangan moliyaviy amaliyotlardan farq qiladi. Shunday boʻlsa-

da, islomiy moliyaning global bozorga integratsiyalashishi baʼzi qiyinchiliklarni keltirib 

chiqaradi, xususan, shariat tamoyillarini musulmonlar koʻpchilikni tashkil qilmagan 

mamlakatlarning tartibga solish tizimlariga moslashtirishda. 

Biroq, bu qiyinchiliklarga qaramay, islomiy moliya sukuk (islomiy obligatsiyalar) va 

takoful (islomiy sugʻurta) kabi innovatsion mahsulotlarni va blokcheyn kabi yangi 

texnologiyalarni qabul qilish orqali oʻsishda davom etmoqda. Islomiy moliyaning global 

iqtisodiyotga integratsiyasi davom etar ekan, uning axloqiy va ijtimoiy masʼuliyatga asoslangan 

sarmoyalarga eʼtibori, anʼanaviy moliyaga alternativ izlayotgan investorlar sonini oshirishi 

mumkin. 

Shu bilan birga, islom moliya huquqi islom huquqining alohida normalar guruhi sifatida 

turli fiqh boʻlimlaridan olingan normalarni birlashtiradigan kompleks va integratsiyalashgan 

katta boʻlimni ifodalaydi. Bu tizimning oʻziga xosligi shundaki, u nafaqat moliyaviy 

operatsiyalarni, balki ijtimoiy adolat va axloqiy masʼuliyatni ham hisobga oladi.  

Renat Bekkinning fikriga koʻra, islom moliya huquqi masalalarini oʻrganish uchun baʼzi 

asosiy institutlarni belgilash muhimdir.[12] Ular quyidagilarni oʻz ichiga oladi: 

1. Soliq tizimi: Islom moliya huquqining maqsadi shariat talablariga mos, shu bilan birga 

iqtisodiy rivojlanish vazifalariga javob beradigan zamonaviy va samarali soliq tizimini 

yaratish uchun huquqiy asoslarni shakllantirishdir. Bu tizimda musulmon huquqiga zid 

boʻlmagan soliqlar boʻlishi kerak. 

2. Moliyaviy bozor: Islomiy banklar va boshqa islomiy moliyaviy institutlar, shuningdek, 

qimmatli qogʻozlar bozorini tartibga solish. Davlatning moliyaviy sohadagi asosiy 

vazifalaridan biri shariat talablari asosida pul mablagʻlari taqdim etuvchi islomiy 

banklar va boshqa moliyaviy institutlar faoliyatini nazorat qilishdir. 

3. Valyuta tartibga solinishi: Valyuta bilan bogʻliq bitimlarda shariat tomonidan 

belgilangan cheklovlar mavjud. Masalan, Paygʻambarimiz (s.a.v.)ning mashhur hadislari, 

“dengizdagi baliqni sotmang” kabi rivoyatlar asosida valyuta bitimlari boʻyicha quyidagi 

tamoyillar ishlab chiqilgan: 

o Har bir tomon bitim tuzilayotganda valyutaga egalik qilishi kerak va valyuta 

almashinuvi darhol amalga oshirilishi lozim. 

o Bir xil valyutadagi pulni har xil miqdorlarda almashtirish mumkin emas. 

o Qarzdorliklar bir xil birliklarda hisoblanishi va toʻlanishi kerak. 

4. Shariat nazorati va kuzatuv: Sud tajribasiga asoslanib, Markaziy bank huzurida tashkil 

etiladigan Oliy Shariat kengashi islomiy moliyaviy institutlarning shariatga 

muvofiqligini nazorat qiladi. Bu kengash islomiy moliyaviy institutlar uchun oliy 

apellyatsiya organi sifatida xizmat qilishi kerak. 

Bekkinning taʼkidlashicha, bu institutlar islom moliya huquqining samarali va adolatli 

ishlashini taʼminlashda muhim rol oʻynaydi.  

Xulosa sifatida, Islomiy moliyaviy huquq normalari asosan musulmon 

huquqshunoslarining ilmiy asarlarida jamlanganligi uning oʻziga xos xususiyatlaridan biridir. 

Bunda, huquqiy normalarni shakllantirish va amaliyotda qoʻllash uchun qiziqish bildirgan 

davlatlarga taklif etish vazifasi hozirda nufuzli xalqaro tashkilotlarga yuklanadi. Bunga misol 

sifatida Islom hamkorlik tashkiloti huzuridagi Islomiy huquq akademiyasi kengashini keltirish 

mumkin, bu tashkilot turli davlatlardan musulmon huquqshunoslarini birlashtiradi. 

Bundan tashqari, islomiy moliyaviy huquq normalarini ishlab chiqishga ixtisoslashgan 

yangi tashkilotlarning tashkil etilishi ham mumkin. Bunday tashkilotlar, oʻz tarkibiga turli 

mamlakatlardan nufuzli olimlarni jalb qilgan holda, natijalarini musulmon dunyosida tezroq 

qoʻllash imkoniyatini yaratadi. Bu esa islom moliyasining samarali rivojlanishiga va shariatga 

muvofiq tizimning global miqyosda integratsiyasiga yordam beradi. 

